
GOUVÈNÈ CUOMO ANONSE ETID ELEVASYON LOJMAN POU BREEZY POINT 

POU EDE NAN REKIPERASYON GWO TANPÈT SANDY 
Gouvènè a siyen lwa pou ede rezidan Vil New York yo koupe nan biwokrasi, rebati 

pi byen 
 
 
Gouvènè Andrew M. Cuomo jodia te anonse Etid Elevasyon Lojman NY Rising pou ede 
nan rekiperasyon anjeneral Breezy Point nan bay kominote a enfòmasyon ki nesesè 
pou elve epi rekonstri kay yo. Gouvènè a te siyen lejislasyon ki pwolonje yon lwa ki 
pèmèt pwopriyetè bilding yo repare kay ak biznis yo siklòn Sandy te andomaje san yo 
pa bezwen aplike pou yon pèmi spesyal ki soti nan Vil New York. Gouvènè a te siyen 
lejislasyon an nan Breezy Point, Queens, yon kominote kote anpil kay gen reparasyon 
enpòtan ki nesesè apre efè devastasyon gwo tanpèt Sandy. Pwopriyetè biznis yo 
anmezi pou kòmanse renovasyon jiska 12 mwa anvan nan kad lejislasyon sa a. 
 
“Gwo tanpèt Sandy te kite yon nivo devastasyon ak destriksyon san parèy nan 
kominote Breezy Point e jodia, nou pap non sèlman fè pwogrè nan bi pou ranplase sa ki 
te la, men rebati pi byen pase anvan,” Gouvènè Cuomo te deklare. “Avèk chanjman sa 
yo, nap kite kominote sa a pifò ak pi rezistan pou pwochen jenerasyon l.” 
 
Plizyè douzèn manm nan kominote a ki te afekte pa gwo tanpèt Sandy te rejwenn 
Gouvènè a e sila yo ki gen kay yo ki te gen reparasyon pi rapid akoz lwa sa a. Arthur 
Lighthall, yon pwopriyetè kay nan Breezy Point kay li te sibi gwo domaj, te pataje istwa 
a e li te montre enpòtans pou pwolonje lwa sa a nan fason pou koupe nan biwokrasi epi 
rebati pi byen. 
 
Etid Elevasyon Lojman pral bay yon resous enpòtan pou rezidan yo nan Breezy Point 
nan ba yo evalyasyon konplè sou kondisyon aktyèl rezidans yo ki pral gen ladan yon 
sondaj sou strikti ki anplas, echantiyon tè, etid fondasyon ak nòm plan kominote a. Yo 
te devlope yon etid $275, nan kad pwogram rekonstriksyon kominotè popilè NY Rising 
(NYRCR) pwosesis planifikasyon ki te angaje plis pase 500 rezidan nan kominote a. Se 
espwa ke Komite Planifikasyon Breezy Point NYRCR ke Breezy Point Cooperative ka 
finalman itilize rezilta etid sa a pou negosye yon pousantaj elevasyon anvrak avèk 
kontraktè yo pou fasilite elevasyon ki a bon mache. 
 
Daprè lwa aktyèl Vil York, pwopriyetè bilding yo ki vle rekonstwi oswa fè nenpòt 

reparasyon nan bilding yo ki lokalize nan “arebò yon ri ki trase” dwe aplike pou yon 
pèmi spesyal ki soti nan Komisyon Konsèy Vil New York Nòm ak Apèl (BSA). Bilding yo 
ki lokzalize nan “arebò yon ri ki trase” yo se pwopriyete ki lokalize nan yon ri apwouve ki 
parèt sou yon kat ofisyèl ki te kapab oswa pa kapab, anfèt, egziste. Nan ka sa, yon kat 
ofisyèl ta fè li parèt ke lari a ap pase nan kay kote yo pwopoze rekonstriksyon oswa 
reparasyon an.  
 
Anpil nan bilding Breezy Point yo te lokalize arebò ri ki trase yo. Toutfwa, nan fason pou 
rekonstrwi oswa fè nenpòt reparasyon nan kay ak lòt bilding yo, pwopriyetè Breezy 
Point yo gen obligasyon daprè lwa Vil New York pou aplike pou yon pèmi spesyal, sa ki 
te kapab pran plis pase 12 mwa pou l fini. 
 
Lwa ki te siyen jodia (S4538/A6326) pwolonje, pou dezan adisyonèl jiska 11jiyè 2017, 
yon lwa ki pèmèt pwopriyetè bilding ki afekte yo repare epi rekonstwi apre siklòn Sandy 
te domaje bilding yo san yo pa bezwen aplike pou yon pèmi spesyal nan men BSA. Sa 
a pral pèmèt pwopriyetè yo rebati epi repare kay yo ansanm avèk lavi yo opli vit ke 
posib. 
 
Senatè Joseph Addabbo te deklare: “ Nan anpil fason, Breezy Point te yon senbòl 
tristès ak destriksyon ke anpil rezidan te eksperimante apre enpak terib Gwo tanpèt 
Sandy. Jodia, sou lidèchip Gouvènè Cuomo, nap pran yon etap pwogrè enpòtan nan 
direksyon pou koupe fòmalite administratif ki te anpeche kominote sa a rebati pandan 
lontan epi garanti yon pi bon avni pou Breezy Point.” 
 
Manm Asanble Phil Goldfeder te deklare: “Preske twazan apre Sandy te devaste pati 
sid Queens ak Rockaway, konsa anpil fanmi toujou gen difikilte pou rebati. Nan Breezy 
Point, tan ki pase nan fòmalite administratif te menase pou ajoute mwa oswa ane nan 
yon pwosesis rekonstriksyon ki koute chè ak difisil. Siyati pwojè lwa Breezy an lwa pral 
ekonomize fanmi nou yo tan ak traka kòm yap travay pou rebati kay ansanm avèk 
kominote yo. Mwen vle remèsye Gouvènè Cuomo paske li te siyen ekstansyon dezan 
sa a nan pwojè lwa Breezy epi asire ke nou menm antanke kominote ak eta pa repoze 
jiskaske chak fanmi retounen nan kay yo.”  
 
Prezidan awondisman Queens Melinda Katz te deklare: “Nouvo lwa sa a pral 
kontinye rann li posib pou rezidan Breezy Point yo evite yon pwosesis pèmi ki long 
initilman pandan efò pou rebati kay yo apre Siklòn Sandy. Avèk vizyon l pou rebati kay 
ak ensfrastrikti yo pi byen, pi solid ak rezistan pase anvan, Gouvènè a kontinye pou l 
yon gwo patnè nan efò rekonstriksyon an. Konpliman a manmn Asanble Phil Goldfeder 
ansanm avèk Senatè Joseph Addabbo pou lidèchip yo nan obsève lejislasyon enpòtan 
sa kap pote fwi.” 
 
Gouvènè Cuomo te anonse nan avril 2013, pwogram NYRCR, avèk Biwo Rekiperasyon 
Tanpèt Gouvènè Cuomo ap chèche pou abilite kominote yo ki afekte pa tanpèt yo nan 
tout eta, ede yo pou rebati pi byen ak pi solid pase anvan. Ansanm, plis pase 650 
Nouyòkè te travay sou 66 NYRCR, sa ki te kolektivman pwopoze apeprè 700 pwojè ki 
te oryante lokalman. Pandan tout pwosesis planifikasyon uit mwa, pwogram lan te gen 

plis pase 650 reyinyon komite planifikasyon ak plis pase 250 aktivite angajman piblik a 
gran echèl. Finansman pou alafwa planifikasyon ak enplemantasyon pwojè soti nan 
pwogram HUD CDBG-DR. Eta a kounye a ap travay avèk ajans yo, gouvènman lokal, 
ak òganizayson non-pwofi kalifye yo pou egzekite pwojè kominote a elabore.  

